
১8
ঝঙ্কার।




আবার তখনি সহসা অমনি,

কি জানি কেন সে, পাগলের মত,

বিস্মিত হৃদয়ে ছাড়িয়া দিল!

সেই দিন হ’তে লহর কুমার,

জীবনেতে কেন কাঁদিতে শিখিল?



অঞ্চলেতে ধীরে অশ্রুজল মুছি,

কবির হৃদয় হৃদয়েতে ঢাকি—

কহিল বালিকা, ফুল-হাসি হাসি—

“পাপিয়সী আমি, দেখিছ কি আর?”

তখন লহর, আকাশের পানে—

হৃদয় তাহার ফাটিয়া গেল!

তারকার সহিত গোপনে ঢালিয়ে

কাতর নয়নে কহিতে লাগিল—

“কহ মোরে সই, তোমারে শুধাই,

ভাঙ্গা ঘরে কেন চাঁদিনী খেলিল?”



দুই দিন পরে বালা শুইল শয্যাতে,

পাংশুবর্ণ রেখা তার পড়িল মুখেতে,

অধীর নয়ন ক্রমে মুদিয়া আসিল,

ঘোর বাত্যা হ’তে যেন তিমিরে ডুবিল!

লহর কুমার হেথা শয্যার পার্শ্বেতে

